Nafarroako Parlamentuko Mahaiak, 2022ko urriaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Cristina Ibarrola Guillén andreak aurkeztutako galdera, Nafarroako Ospitale Unibertsitarioko ZIUko zerbitzuburu eta Nafarroako ZIU guztien koordinatzaile denak dimisioa aurkezteari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2022ko urriaren 10ean
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma (NA+) talde parlamentarioari atxikia dagoen Cristina Ibarrola Guillén andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko lehendakariak Osoko Bilkuran ahoz erantzun dezan:
Nafarroako Gobernuko osasun-alorreko arduradunek noiztik zekiten Nafarroako Ospitale Unibertsitarioko ZIU Zerbitzuko burua eta Nafarroako ZIU guztien koordinatzailea denak dimisioa aurkezteko asmoa zuela, eta zer neurri hartu ditu Gobernuak ordutik joan den irailaren 29ra arte –data horretan berak eman baitzien dimisioaren berri bere zerbitzupeko langileei–?
Iruñean, 2022ko urriaren 6an.
Foru parlamentaria: Cristina Ibarrola Guillén
